
Batukabhairava Brahmakavacharaja or Bhairava KavacharAjaH

బటుకభైరవబ్రహ్మకవచరాజః   అథవా బటుకేశ్వరబ్రహ్మకవచం
అథవా భైరవకవచరాజః

(రుద్రయామలోక్తః )
అథ వినియోగః -
అస్య శ్రీబటుకభైరవకవచరాజస్య 
భైరవఋషిరనుష్టుప్ఛన్దః  
శ్రీ బటుకభైరవో  దేవతా
మమ బటుకభైరవప్రసాద   సిధ్యర్థే జపే వినియోగః ।
ఓం పాతు శిరసి నిత్యం పాతు హ్రీం  కణ్ఠదేశకే  ।
బటుకాయ పాతు నాభౌ చాపదుద్ధారణాయ  చ ॥ ౧॥
కురుద్వయం లిఙ్గమూలే  త్వాధారే బటుకాయ చ ।
సర్వదా పాతు హ్రీం  బీజం బాహ్వోర్యుగలమేవ చ ॥౨॥
షడఙ్గసహితో  దేవో నిత్యం రక్షతు భైరవః  ।
ఓం హ్రీం  బటుకాయ సతతం సర్వాఙ్గ మమ సర్వదా ॥ ౩॥
ఓం హ్రీం  పాదౌ మహాకాలః పాతు వీరాసనేహృది ।
ఓం హ్రీం  కాలః శిరః పాతు కణ్ఠదేశే  తు భైరవః  ॥ ౪॥
గణరాట్ పాతు జిహ్వాయామష్టభిః  శక్తిభిః  సహ ।
దణ్డపాణిర్గుహ్యమూలే   భైరవీసహితస్తథా  ॥ ౫॥
విశ్వనాథః సదా పాతు సర్వాఙ్గం  మమ సర్వదా ।
అన్నపూర్ణా సదా పాతు చాంసౌ రక్షతు చణ్డికా  ॥౬॥
అసితాఙ్గ శిరః పాతు లలాటం రురుభైరవః  ।
చణ్డభైరవః   పాతు వక్త్రం  కణ్ఠం  శ్రీక్రోధభైరవః    ॥ ౭॥
ఉన్మత్తభైరవః  పాతు హృదయం మమ సర్వదా ।
నాభిదేశే కపాలీ చ లిఙ్గే భీషణభైరవః  ॥౮॥

సంహారభైరవః  పాతుమూలాధారం చ సర్వదా ।
బాహుయుగ్మం సదా పాతు భైరవో  మమ కేవలమ్ ॥౯॥
హంసబీజం పాతు హృది సోఽహం రక్షతు పాదయోః ।
ప్రాణాపానౌ  సమానం చ ఉదానం వ్యానమేవ చ ॥ ౧౦॥
రక్షన్తు ద్వారమూలే తు దశదిక్షు సమన్తతః ।
ప్రణవః  పాతు సర్వాఙ్గగం  లజ్జాబీజం  మహాభయే ॥ ౧౧॥
॥ ఇతి శ్రీబ్రహ్మకవచం   భైరవస్య  ప్రకీర్తితమ్   ॥

Notes:

The procedure of application of this Kavacam కవచమ్ needs to be learned from an

able Guru గురు. Some pointers to the same are given in one of the referenced source

publications.

